
«Ճանապարհային ոստիկանության համակարգի բարեփոխումների հայեցակարգին հավանություն տալու և դրանից բխող միջոցառումների իրականացման ժամանակացույցը հաստատելու մասին» ՀՀ կառավարության որոշման նախագծի վերաբերյալ ներկայացված առաջարկությունների 

	Հ/հ
	Առաջարկության հեղինակը 
	Առաջարկության բովանդակությունը
	Եզրակացություն
	Կատարված փոփոխություններ

	1. 
	ՀՀ տրանսպորտի, կապի և տեղեկատվական տեխնոլոգիաների նախարարություն
27.12.2016թ,

01/14.1/18178

	Հաշվի առնելով, որ ճանապարհային ոստիկանության համակարգի բարեփոխումների հայեցակարգից բխող միջոցառումների ժամանակացույցի 3.6 կետի հանձնարարականի իրականացումնը նախատեսվում է կատարել ՀՀ ոստիկանության «Ճանապարհային ոստիկանություն» ծառայության արտաբյհուջետային միջոցների հաշվին, նպատակահարմար է հանձնարարականի առաջին կատարող սահմանել ՀՀ կառավարությանն առընթեր ՀՀ ոստիկանությանը:


	Չի ընդունվել:
Ֆինանսավորման աղբյուրը ՃՈ արտաբյուջետային միջոցների հաշվին իրականացնելու վերաբերյալ դրույթը խմբագրվել է: Քանի որ միջպետական նշանակության ավտոճանապարհները գտնվում են ՀՀ տրանսպորտի, կապի և տեղեկատվական տեխնոլոգիաների նախարարության տնօրինության և կառավարման ներքո, ուստի համապախատասխան սխեմաների մշակումը նպատակահարմար  է իրականացնել նշված նախարարության կողմից:      
	

	2.
	ՀՀ արդարադատության նախարարություն

27.12.2016թ.

01/14/17539


	1. Նախագիծը ներկայացված է նորմատիվ իրավական ակտի տեսքով: Այս կապակցությամբ հարկ է նկատի ունենալ, որ վերջինս անհրաժեշտ է ներկայացնել արձանագրային որոշման տեսքով, ինչի մասին է վկայում նաև ներկայացված նախագծի դրույթների ձևակերպումը, մասնավորապես՝ նախագծի 1-ին կետի համաձայն նախատեսվում է «հավանություն տալ» հայեցակարգին, ինչը բնորոշ  է արձանագրային որոշման ձևաչափին: Ելնելով վերոնշյալից նախագծի դրույթներն անհրաժեշտ է խմբագրել և համապատասխանեցնել Հայաստանի Հանրապետության կառավարության 2015 թվականի հունվարի 22-ի «Հայեցակարգերի, ռազմավարությունների, ծրագրերի կազմման մեթոդական ուղեցույցին հավանություն տալու մասին» N 2 արձանագրային որոշման դրույթներին:
2. Նախագծի 3-րդ կետի դրույթների նշված ձևակերպումն անորոշ է և թույլ չի տալիս միանշանակ և հստակ ընկալել նախատեսվող դրույթները, մասնավորապես՝ «միայն Երևան քաղաքում իրականացման ենթակա միջոցառումները համայնքային բյուջեների հաշվին իրականացնել նաև մյուս համայնքներում» բառերն անհրաժեշտ է հստակեցնել՝ համաձայն  «Իրավական ակտերի մասին» ՀՀ օրենքի 36-րդ հոդվածի պահանջների:
3. Հայեցակարգի 4-րդ կետում հղում արված ՀՀ կառավարության որոշման  ընդունման ամսաթիվն անհրաժեշտ է ճիշտ նշել, մասնավորապես՝ «հունիսի 27-ի» բառերի փոխարեն անհրաժեշտ է նշել «հունիսի 28-ի» բառերը՝ նկատի ունենալով «Իրավական ակտերի մասին» ՀՀ օրենքի 36-րդ և 39-րդ  հոդվածների պահանջները:
4. Հայեցակարգի «խնդիրների լուծման հիմնական ուղղությունները և անհրաժեշտ միջոցառումները» բաժնի 1-ին կետի 1-ին ենթակետում իրավաբանական անձանց վերաբերող դրույթներն անհրաժեշտ է հստակեցնել՝ նկատի ունենալով ՀՀ քաղաքացիական օրենսգրքի 50-րդ հոդվածի դրույթները, համաձայն որոնց տրված է «իրավաբանական անձ» հասկացության սահմանումը, մասնավորապես՝ իրավաբանական անձ է համարվում այն կազմակերպությունը, որը, որպես սեփականություն, ունի առանձնացված գույք և իր պարտավորությունների համար պատասխանատու է այդ գույքով, կարող է իր անունից ձեռք բերել ու իրականացնել գույքային և անձնական ոչ գույքային իրավունքներ, կրել պարտականություններ, դատարանում հանդես գալ որպես հայցվոր կամ պատասխանող: Իսկ «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքի 62-րդ հոդվածի դրույթների համաձայն միասնական պետական գրանցամատյանում առկա տվյալները ներառում են իրավաբանական անձի գտնվելու վայրին առնչվող դրույթներ:

5. Հայեցակարգի «խնդիրների լուծման հիմնական ուղղությունները և անհրաժեշտ միջոցառումները» բաժնում անդրադարձ է արված Վարչական իրավախախտումների վերաբերյալ ՀՀ օրենսգրքում նախատեսվող մի շարք փոփոխությունների և լրացումների, մասնավորապես՝ նախատեսվում է վերացնել նյութական վնասով ճանապարհատրանսպորտային պատահարների գործերով վարչական վարույթի իրականացումը, ինչպես նաև Վարչական իրավախախտումների վերաբերյալ ՀՀ օրենսգրքի 305-րդ հոդվածի 3-րդ և 4-րդ մասերը ուժը կորցրած  է ճանաչվում, նախատեսված են արձանագրություններ կազմելու և որոշում կայացնելուն վերաբերող դրույթներ: Այս կապակցությամբ անհրաժեշտ է նկատի ունենալ, որ ՀՀ արդարադատության նախարարության կողմից մշակվել և շրջանառության մեջ է դրվել Վարչական իրավախախտումների վերաբերյալ օրենսգրքի նախագիծը և հարակից օրենքների նախագծերի փաթեթը, որոնք ներառում են այն բոլոր մոտեցումները և կարգավորումները, որոնք ենթակա են Վարչական իրավախախտումների վերաբերյալ օրենսգրքի կարգավորմանը: Հիշյալ հայեցակարգով, ինչպես նաև նախագծի 2-րդ կետով հաստատվող ժամանակացույցով /այսուհետ՝ ժամանակացույց/ նախատեսվող բոլոր դրույթները, որոնք վերաբերում են Վարչական իրավախախտումների վերաբերյալ օրենսգրքի կարգավորմանը անհրաժեշտ է դիտարկել և քննարկել Վարչական իրավախախտումների վերաբերյալ օրենսգրքի նախագծի և հարակից օրենքների նախագծերի փաթեթի հայեցակարգային մոտեցումների շրջանակներում:

Հայեցակարգում նշված բոլոր տեսակի փոստային ծանուցումների, այդ թվում տեսանկարահանող և լուսանկարահանող սարքերով հայտնաբերված իրավախախտումների գործերով վարույթի շրջանակներում իրականացվող փոստային ծանուցումների հարցը, ՀՀ արդարադատության նախարարության կողմից մշակված և ՀՀ կառավարության 2016 թվականի դեկտեմբերի 15-ի նիստում հավանության արժանացած «Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին, «Վարչական իրավախախտումների վերաբերյալ Հայաստանի Հանրապետության օրենսգրքում փոփոխություն կատարելու մասին», «Դատական ակտերի հարկադիր կատարման մասին» Հայաստանի Հանրապետության օրենքում լրացում կատարելու մասին» և Հայաստանի Հանրապետության վարչական դատավարության օրենսգրքում լրացում կատարելու մասին  Հայաստանի Հանրապետության օրենքների նախագծերով կարգավորված է:

Մասնավորապես,  նախագծերի փաթեթով հստակեցվում և առավել արդյունավետ է դարձվում էլեկտրոնային ծանուցումների համակարգը և դրանց կատարման ժամանակ գործողությունների հաջորդականությունը: Ուստի Հայեցակարգում ամրագրված ծանուցումների վերաբերյալ դրույթներն անհրաժեշտ է հանել:

6. Հայեցակարգի «խնդիրների լուծման հիմնական ուղղությունները և անհրաժեշտ միջոցառումները» բաժնի 1-ին կետի 2-րդ ենթակետում նախատեսվում է, որ տուգանքների գումարների պատշաճ գանձումն ապահովելու համար պետք է հնարավորինս զարգացնել վարչական ակտերի հարկադիր կատարման գործընթացը՝ ապահովելով նաև անձանց իրավունքների պաշտպանությունը: Այս կապակցությամբ անհրաժեշտ է նկատի ունենալ, որ հարկադիր կատարման գործընթացը  բնականոն  հունով իրականացվում և «Դատական ակտերի հարկադիր կատարման մասին» ՀՀ օրենքով իրեն տրված գործառույթների շրջանակներում ապահովում է տուգանքների գումարների պատշաճ գանձումը: Այս կապակցությամբ անհրաժեշտ է հստակեցնել այն դրույթները, որոնք վերաբերում են վարչական ակտերի հարկադիր կատարման գործընթացի զարգացմանը, մասնավորապես՝ անհրաժեշտ է հնարավորինս մանրամասնորեն ներկայացնել համակարգում առկա խնդիրները, այն բոլոր գործողությունները, որոնք կոնկրետ վերաբերելու են հարկադիր կատարման գործընթացին՝ նշելով նաև ակնկալվող արդյունքների մասին տեղեկություններ: Այս կապակցությամբ անհրաժեշտ է նկատի ունենալ Հայաստանի Հանրապետության կառավարության 2015 թվականի հունվարի 22-ի «Հայեցակարգերի, ռազմավարությունների, ծրագրերի կազմման մեթոդական ուղեցույցին հավանություն տալու մասին» N 2 արձանագրային որոշման 1-ին կետով հաստատվող հավելվածի 9-րդ կետի 2-րդ ենթակետի դրույթները, համաձայն որոնց պետք է հստակ մատնանշվեն իրականացվելիք գործողությունները (այդ թվում` ընդունվելիք նորմատիվ իրավական ակտերը, ինչպես նաև այն իրավական ակտերը, որոնցում անհրաժեշտ է կատարել փոփոխություններ և լրացումներ, ենթակառուցվածքային փոփոխությունների կատարումը:
7.Հայեցակարգի «խնդիրների լուծման հիմնական ուղղությունները և անհրաժեշտ միջոցառումները» բաժնի 2-րդ կետի 2-րդ ենթակետով  նախատեսվում է համապատասխան փոփոխություններ կատարելով ճանապարհատրանսպորտային պատահարի առաջացման մեջ մեղավոր անձին պարզելու և փոխհատուցում տրամադրելու հարցերը դիտարկել ԱՊՊԱ պայմանագրի շրջանակներում՝ ապահովագրական ընկերությունների կողմից: Այս կապակցությամբ անհրաժեշտ է նկատի ունենալ, որ ապահովագրական ընկերությունը վարչական մարմին չէ և հետևապես մեղավոր անձին պարզելու և փոխհատուցում տրամադրելու հարցերի միայն վերջինիս կողմից դիտարկումը նպատակահարմար չէ: Այս կապակցությամբ նույնպես համապատասխան կարգավորումներն ամրագրված են Վարչական իրավախախտումների վերաբերյալ օրենսգրքի նախագծում:

8. Նախագծի 2-րդ կետով հաստատվող ժամանակացույցի դրույթների կապակցությամբ անհրաժեշտ է նկատի ունենալ հետևյալը.

1) ժամանակացույցի 1-ին կետի 1.1-րդ ենթակետով նախատեսվող միջոցառման վերաբերյալ անհրաժեշտ է նկատի ունենալ, որ «Տեսանկարահանող կամ լուսանկարահանող սարքերով հայտնաբերված ճանապարհային երթևեկության կանոնների խախտումների վերաբերյալ գործերով իրականացվող վարչական վարույթի առանձնահատկությունների մասին» ՀՀ օրենքը ներառված է Վարչական իրավախախտումների վերաբերյալ օրենսգրքի նախագծին կից հարակից օրենքների ցանկում և նախատեսված է վերջինիս ուժը կորցրած ճանաչել:

2) Ժամանակացույցի «Պատասխանատու մարմինը» բաժնում «Երևանի քաղաքապետարան» բառերից հետո անհրաժեշտ է լրացնել «համաձայնությամբ» բառը՝ համաձայն Հայաստանի Հանրապետության Նախագահի 2007 թվականի հուլիսի 18-ի թիվ ՆՀ-174-Ն հրամանագրի պահանջների:
Ելնելով վերոհիշյալից, գտնում ենք, որ նախագծի դրույթներն անհրաժեշտ է ամբողջությամբ լրամշակել՝ հաշվի առնելով ՀՀ արդարադատության նախարարության կողմից մշակված իրավական ակտերի նախագծերի դրույթները:
	1. Ընդունվել է:
2.Առաջարկությունն ընդունվել է:
3. Ընդունվել է:
4.Ընդունվել է:
5. Ընդունվել է մասնակի:
6. Ընդունվել է :
7. Չի ընդունվել:
Հաշվի առնելով, որ վերանալու է տվյալ արարքի համար վարչական պատասխանատվությունը, կվերանա նաև վարչական մարմինների կողմից մեղավոր անձին պարզելու անհրաժեշտությունը, իսկ նշված հարաբերությունները կկարգավորվեն քաղաքացիաիրավական պայմանագրերի (ԱՊՊԱ) շրջանակներում: 
8.Առաջարկություններն ընդունվել են:

	1. Կատարվել է փոփոխություն:
2. Որոշման նախագծի 3-րդ կետը լրամշակվել է:
3. Կատարվել է համապատասխան փոփոխություն:
4. Կատարվել է համապատասխան փոփոխություն:

5. Ծանուցման պարտադիր եղանակներին վերաբերող դրույթները, որոնք արդեն իսկ նախատեսված են ՀՀ արդարադատության նախարարության կողմից շրջանառության մեջ դրված, և ՀՀ կառավարության հավանությանն արժանացած նախագծերի փաթեթում, հանվել են նախագծից:
6.Նախագիծը լրամշակվել է:
8.Կատարվել են համապատասխան փոփոխություններ և լրացումներ:


	2.
	ՀՀ տարածքային կառավարման նախարարություն

28.12.16թ.
01/16.2/6008-16
	Առաջարկություններ և առարկություններ չկան:
	
	

	3.
	Երևանի քաղաքապետարան

28.12.2016թ.

01/7-86034հ
	1. Որոշման նախագծի հավելված 2-ում ներկայացված ժամանակացույցի 3-րդ՝ «Ճանապարհային երթևեկության կազմակերպում» կետի ենթակետերում որպես հայեցակարգից բխող միջոցառումների իրականացման պատասխանատու մարմին նաև Երևանի քաղաքապետարանի ներառումը պարզ չէ, քնի որ հիշյալ կետում թվարկված միջոցառումների իրականացման համար տեղադրման կամ փոփոխության ենթակա երթևեկության կազմակերպման տեխնիկական միջոցները գտնվում են ոստիկանության հաշվեկշռում, իսկ որպես միջոցառումների իրականացման ֆինանսավորման աղբյուրներ, ըստ նախագծի հավելված 1-ի 4-րդ գլխի 3-րդ կետի՝ նշված են ճանապարհային ոստիկանության արտաբյուջետային միջոցները և ոստիկանության կողմից համակարգվող՝ «Լուսանշան» ՊՈԱԿ-ին 2017 թվականին հատկացվելիք միջոցները, սակայն նախագծի հավելված 2-ում ներկայացված ժամանակացույցի 3-րդ կետի 3.1, 3.2, 3.3 և 3.4 ենթակետերում այդ մասին նշում չկա: Ուստի անհրաժեշտ է համապատասխան փոփոխությունններ կատարել «Ֆինանսավորման աղբյուրը» սյունակում:

2. Նախագծի հավելված 2-ի 3.1 և 3.2 ենթակետերում նշված՝ լուսացույցերի առավել լավ տեսանելիության ապահովման համար նախատեսվող միջոցառումների փոխարեն առաջարկվում է ներառել «Էլիպս» տեղական ընկերության կողմից արտադրվող երկտակտ (երկլույս՝ «կարմիր» և «կանաչ» գույների փոփոխմամբ գործող) լրացուցիչ սեկցիաներով առկա սեկցիաների փոխարինման միջոցառումը, ինչն անհամեմատ նպաստավոր և արդյունավետ կլինի:
3.Նույն հավելվածի 3.4, 3.7 և 3.8 ենթակետերում շարադրված միջոցառումներից՝ յուրաքանչյուր խաչմերուկի երթևեկության կազմակերպման սխեմայի փոփոխության կամ հետիոտնային անցման վերացման հարցերը ենթակա են համատեղ ուսումնասիրության և քննարկման:

4. Միաժամանակ, առաջարկվում է «Ճանապարհային երթևեկության կազմակերպում» վերնագրով միջոցառումների ցանկում ներառել նոր ենթակետ (3.9)՝ կարգավորվող հետիոտնային անցումների (այդ թվում՝ նաև խաչմերուկների տարածքում կազմակերպված) լուսացույցերի թույլատրող տակտերի տևողության վերահաշվարկման, այդ համատեքստում նաև՝ հատվող ուղղությամբ տրանսպորտային լուսացույցերի թույլատրող տակտից դրանց տևողության պակաս լինելու (հաշվարկներով հիմնավորված) նպատակահարմարության ուսումնասիրության և իրականացման վերաբերյալ:
	Առաջարկություններն աշխատանքային կարգով քննարկվել են Երևանի քաղաքապետարանում կայացած խորհրդակցության ընթացքում: 
	Նախագածում կատարվել են համապատասխան փոփոխություններ:

	4.
	ՀՀՀ ֆինանսների նախարարություն

19.12.2016թ.

01/11-1/29027-16


	1. Նախագծի 3-րդ գլխի 1-ին կետի 1-ին ենթակետով առաջարկվում է օրենսդրությամբ նախատեսել, որ ֆիզիկական անձանց ծանուցումները կատարվելու են միայն բնակչության պետական ռեգիստրում առկա հասցեով: Նման դրույթ նախատեսելիս անհրաժեշտ է հաշվի առնել նաև այն հանգամանքը, որ գործնականում ֆիզիկական անձինք, հաշվառված լինելով բնակչության պետական ռեգիստրում մի հասցեով, փաստացի բնակվում են մեկ այլ հասցեով:
2. ինչ վերաբերում է պաշտոնական էլեկտրոնային փոստի հասցեով ծանուցումը որպես պատշաճ ծանուցման եղանակ սահմանելուն, ապա անհրաժեշտ է հաշվի առնել, որ «Ինտերնետով հրապարակային և անհատական ծանուցման մասին» ՀՀ օրենքի 10-րդ հոդվածի 1-ին մասի, որի համաձայն օրենքով կամ նորմատիվ իրավական այլ ակտով սահմանված այն դեպքերում, երբ նախատեսվում է անհատկան ծանուցում, անձը համարվում է պատշաճ ծշանուցված նաև, երբ տեղեկատվությունն ուղարկվել է նրա պաշտոնական էլեկտրոնային փոստի հասցեով և առկա է այն կարդալու մասին էլեկտրոնային հավաստում:
3. Նախագծով նախատեսված մի շարք միջոցառումներ պահանջում են լրացուցիչ ֆինանսավորում, սակայն դրանց արդյունավետությունը նախագծով չի հիմնավորվում, օրինակ՝ վարչական իրավախախատման արձանագրություններ կազմելու և որոշումներ կայացնելու գրավոր (ձեռագիր) եղանակից էլեկտրոնային եղանակին անցնելը:
	1. ՀՀ արդարադատության նախարարության առաջարկությունների հիման վրա նախագծից հիշյալ դրույթներն ամբողջությամբ հանվել են:
2. ՀՀ արդարադատության նախարարության առաջարկությունների հիման վրա  դրույթներն նախագծից ամբողջությամբ հանվել են:

3. Նախագծով նախատեսված միջոցառումների ակնկալվող արդյունքները ներկայացված են և հայեցակարգում, և ժամանակացույցում (օրինակով ներկայացված միջոցառումը պիլոտային է, որի նպատակը հենց արդյունավետությունը պարզելն է):
	

	5.
	ՀՀ կենտրոնական բանկ

30.12.2016թ.

20.4-06/001009-16
	Տուգանքների դիմաց վճարումների հավաքագրման ժամանակ քաղաքացիների սպասարկման գործընթացի բարելավման նպատակով գտնում ենք նպատակահարմար նախատեսել համապատասխան միջոցառումներ՝ «տուգանքի որոշման տվյալների» հետ միասին առցանց եղանակով տրամադրել տեղեկատվություն անձի որոշ տվյալների վերաբերյալ (մասնավորապես՝ ՀԾՀ, ՀԾՀ չունենալու տեղեկանք, ՀՎՀՀ), որոնք անհրաժեշտ են վճարման կատարման համար: Հաշվի առնելով, որ իրավական ակտերով նախատեսված են դրույթներ՝ պետական և տեղական ինքնակառավարման մարմինների տեղեկատվական շտեմարաններում անձնական տվյալների պարտադիր մշակման, այդ շտեմարանների միջև տվյալների փոխանակման կազմակերպման, այլ կազմակերպություններին տվյալների տրամադրման, ինչպես նաև վճարումների ժամանակ դրանց կիրառման մասին, ուստի կարևորում ենք նշված գործընթացի ապահովմանն ուղղված մեխանիզմների մշակումը:
	Առաջարկությունը չի ընդունվել, քանի որ ՀԾՀ անհրաժեշտ է վճարում կատարող անձին նույնացնելու համար, իսկ գործնականում ոչ միշտ է վճարում կատարող անձը հանդիսանում վարչական ակտի հասցեատերը:
	


ՀՀ ՈՍՏԻԿԱՆՈՒԹՅՈՒՆ

